
កូនសត្វកវែង និង ព្រះអាទិត្យ
Phạm Thu Thùy

      [image: ផ្ទះពណ៌លឿងមួយខ្នងមានបំពង់ផ្សែងមួយ។]
    
កូនសត្វកវែងរស់នៅជាមួយម្ដាយរបស់វា ក្នុងផ្ទះដ៏តូចមួយ។

      [image: សត្វកវែងមួយកំពុងឱបសត្វកវែងមួយទៀត។]
    
វាស្រលាញ់ម្ដាយរបស់វាខ្លាំងណាស់។

      [image: សត្វជាច្រើនកំពុងនៅក្នុងចម្ការផ្លែក្រូច។]
    
ម្ដាយសត្វកវែងធ្វេីការនៅចម្ការក្រូច។

      [image: សត្វជាច្រើនកំពុងនៅពីមុខហាងនំប៉័ង។]
    
ផ្លែក្រូចទាំងអស់នោះ ត្រូវបានគេយកទៅធ្វើជាដំណាប់ក្រូច នៅក្នុងហាងនំបុ័ងរបស់ពូខ្លាឃ្មុំ។

      [image: សត្វកវែងកំពុងធ្វើការនៅក្រោមកម្តៅថ្ងៃ។]
    
ម្ដាយសត្វកវែងខិតខំប្រឹងប្រែងធ្វេីការយ៉ាងខ្លាំងនៅក្រោមកម្ដៅថ្ងៃ។

      [image: កូនសត្វកវែងកំពុងសម្លឹងទៅព្រះអាទិត្យដោយកំហឹង។]
    
កូនសត្វកវែងសម្រេចចិត្តជួយម្ដាយរបស់វា។

      [image: មានកៅអីបួន និងតុពីរ។]
    
វាបានប្រមូលកៅអីនិងតុ យកមកដាក់បន្តុបលើគ្នា។

      [image: កូនសត្វកវែងកំពុងឡើងជណ្តើរ។]
    
កៅអីមួយនៅពីលើតុមួយ តុមួយនៅពីលើកៅអីមួយទៀត។ កូនសត្វកវែងក៏ចាប់ផ្តើមឡើងទៅលើកាន់តែខ្ពស់ទៅៗ។

      [image: កូនសត្វកវែងនៅលើជណ្តើរដើម្បីចាប់ព្រះអាទិត្យ។]
    
រហូតទៅដល់ព្រះអាទិត្យ។ អស្ចារ្យណាស់! ព្រះអាទិត្យមើលទៅដូចជាផ្លែក្រូចមួយអ៉ីចឹង។

      [image: កូនសត្វកវែងកំពុងលៀនអណ្តាត។]
    
កូនសត្វកវែងក៏នឹកគិតឃើញរឿងមួយ ហើយវាក៏បើកមាត់យ៉ាងធំ។

      [image: សត្វកវែង និងខ្លាឃ្មុំជារូបភាពស្រមោលពណ៌ខ្មៅស។ ខ្លាឃ្មុំកំពុងកាន់នំប៉័ង។]
    
ពុទ្ធោ! តើមានរឿងអ្វីកើតឡើង?ម្តាយសត្វកវែងនិងពូខ្លាឃ្មុំមើលមិនឃើញអ្វីៗទាំងអស់។

      [image: សត្វជាច្រើនជារូបភាពស្រមោលពណ៌ខ្មៅស។]
    
តើពន្លឺបាត់ទៅណា? គ្មានអ្នកណាម្នាក់មើលឃើញនោះទេ។ សត្វទីទុយសប្បាយចិត្តណាស់ ព្រោះវាចូលចិត្តភាពងងឹត។

      [image: កូនសត្វកវែងធាត់មួយកំពុងផ្តេកខ្លួន។]
    
កូនសត្វកវែងបានលេបព្រះអាទិត្យចូលទៅក្នុងពោះរបស់វាបាត់ទៅហេីយ។

      [image: ខ្លាឃ្មុំកំពុងដើរសំដៅទៅកូនសត្វកវែងដែលកំពុងយំ។]
    
ពោះរបស់វាកំពុងតែក្ដៅយ៉ាងខ្លាំង វាក៏ស្រែកយំ ។ ពូខ្លាឃ្មុំឮសំឡេងកូនសត្វកវែងស្រែកយំក៏ប្រញាប់រត់មកមើល។

      [image: ខ្លាឃ្មុំ និងសត្វកវែងកំពុងគិត។]
    
កូនសត្វកវែងក៏បានប្រាប់ទៅពូខ្លាឃ្មុំតាមដំណើររឿង។
ពូខ្លាឃ្មុំនិយាយថា ៖ - កុំបារម្ភអី។ ពូនឹងជួយក្មួយ។ពួកគេនាំគ្នាដុតនំបុ័ងដ៏ធំមួយជាមួយគ្នា។

      [image: កូនសត្វកវែងផ្លុំភ្លើងចេញពីមាត់ទៅលើនំប៉័ងធំមួយដុំ។ ខ្លាឃ្មុំកំពុងកាន់នំប៉័ងដ៏ធំនោះ។]
    
ពូខ្លាឃ្មុំបានប្រាប់កូនសត្វកវែងឱ្យផ្លុំភ្លើងដែលនៅក្នុងពោះរបស់វាចេញមក ដើម្បីដុតនំបុ័ង។ កូនសត្វកវែងក៏ផ្លុំបញ្ចេញភ្លើងពីក្នុងពោះរបស់វាឮសូរ វូ វូ វូ។ឥឡូវវាមានអារម្មណ៍ថានៅក្នុងពោះរបស់វាបានប្រសើរជាងមុនហើយ។

      [image: សត្វកវែង និងខ្លាឃ្មុំមើលទៅកូនបាល់ដែលកំពុងហើរឡើងនៅពីលើពួកគេ។]
    
នំបុ័ងដែលដុតនោះ បានហោះឡើងទៅលើកាន់តែខ្ពស់ទៅៗ។ តើវានឹងហោះទៅណា?

      [image: សត្វកវែងពីរក្បាលកំពុងបាំងឆត្រ។]
    
កូនសត្វកវែងនៅតែពិបាកចិត្ត ព្រោះម្តាយរបស់វានៅតែត្រូវកម្ដៅថ្ងៃដដែល។ ពូខ្លាឃ្មុំក៏បានឱ្យឆ័ត្រមួយទៅកូនសត្វកវែង ដើម្បីធ្វើជាវត្ថុអនុស្សាវរីយ៍សម្រាប់ម្តាយរបស់វា។ ពិសេសខ្លាំងណាស់! ម្តាយរបស់វាលែងក្តៅទៀតហើយ។

      [image: សត្វចាបហើរនៅក្បែរព្រះអាទិត្យ។]
    
ប៉ុន្តែ...តើនំបុ័ងនោះទៅជាយ៉ាងណាហើយ? ប្រសិនបើយើងមើលឱ្យកៀក យើងនឹងឃើញថាព្រះអាទិត្យមានរាងដូចនំបុ័ងនោះ។

      [image: រូបគំនូរព្រាងនៃទីក្រុងមួយ។]

